
(C) Hak Cipta Terpelihara

Hak cipta terpelihara. Tidak dibenarkan mengeluarkan mana-mana bahagian
daripada bahan cetakan ini atau memindahkannya ke dalam sebarang bentuk
melalui sebarang cara, sama ada secara elektronik atau mekanik, termasuk fotokopi,
rakaman atau sebarang bentuk penyimpanan maklumat dan sistem menyalin,
sebelum mendapat keizinan bertulis daripada Galeri Seni Merbok, Kolej Pengajian
Seni Kreatif, U'TM Cawangan Kedah,2024.

Creativity & Innovation

Alhamdulillah Buletin Galeri Seni Merbok kembali dengan Edisi “Enhancing Creativity &
Innovation™ bagi bulan Januari hingga Oktober 2024. Pembelajaran secara bersemuka
telah dijalankan semula. Sesi hibrid juga telah dikelolakan oleh Universiti Teknologi MARA

bagi memenuhi keperluan universiti seiring dengan keperuan semasa. Oleh yang

demikian, Galeri Seni Merbeok, Kolej Pengajian Seni Kreatif, UTM Cawangan Kedah telah
menerima banyak jemputan bagi mempergiatkan lagi pendedahan program-pragram

di dalam Kclej Pengaijian Seni Kreatif di UiTM Cawangan Kedah serta Batik Merbok.

Sehubungan dengan itu, Kolej Pangajian Seni Kreatif, UTM Cawangan Kedah turut serta
dalam program-program terutama berbentuk ilmiah, penglibatan akademik yang
mendapat anugerah di dalam pertandingan bertaraf antarabangsa dan terus maju

dalam mencari ruang bagi memperkasakan Kolej Pangajian Seni Kreatif.

Diharap agar kolej ini beroleh kejayaan yang berterusan di masa-masa akan datang
dan semoga bahan penerbitan ini mampu dimanfaatkan oleh seluruh warga kampus

UiTM Cawangan Kedah.

Potensi Tehoib Kreatif Cetobon Alop. ‘Eeoprind
terhadap Penghasilan Inovasi beridentitikan

Alam Sekitar
Oleh: Azhari Md Hashim, Irwan Syah Md Yusoff

Ecoprint atau eco printing berasal dari bahasa Inggeris, yang bermaksud eco (ekosistem) yang
memberi erti '‘alam' dan print bermaksud 'mencetak’. Merujuk kepada buku yang bertajuk
Pengelolaan Kain dengan Teknik Ecoprint di Daerah Yogyakarta oleh Dr. Noto Pamungkas, M.
Si., dkk, (2020:1), ecoprint atau eco printing adalah merupakan teknik cetakan alam yang
menggunakan pewarna dari sumber alam semulajadi yang mengaplikasi teknik secara sederhana
serta tidak menggunakan mesin atau cairan kimia di dalam proses penghasilannya.

Secara umumnya, teknik pembuatan cetakan alam ‘ecoprint’ dilakukan dengan menyerap
pigmen dari sumber alam semulajadi seperti tumbuhan sehingga menghasilkan warna dan pola
yang menarik, tersendiri dan unik. Teknik cetakan alam ‘ecoprint' ini menggabungkan keindahan
alam semulajadi seperti dedaun, akar, kulit, bunga buah-buahan atau batang kayu yang mana
akan dicetak pada permukaan fabrik lalu menjadikan hasilnya begitu unik dan eksklusif. Hasil
cetakan yang terhasil dari teknik ini adalah eksklusif kerana hanya satu corak bagi setiap produk
yang dapat dihasilkan dan ia akan berbeza berdasarkan sifat tumbuhan itu sendiri dan proses
yang diaplikasi semasa pembuatannya. Penghasilan ecoprint ini amatlah istimewa kerana corak
yang dihasilkan tidak berada dalam kawalan tangan manusia, tetapi lebih kepada kehendak alam
itu sendiri. Ini menjadikan hasil produk berasaskan ecoprint ini tidak boleh dihasilkan dengan
corak yang sama kerana sifat daun atau sumber semulajadi ini juga adalah berbeza antara satu
sama lain dari segi tindak balas kimia dan persekitarannya.

Diantara bahan-bahan semulajadi seperti daun yang paling kerap digunakan adalah seperti daun
jati, daun jarak, daun ceri kampung, daun bodhi dan daun eucalyptus. Untuk penghasilan cetakan
kreatif ini, pelbagai proses teliti perlu dilakukan seperti kerja awalan dengan membersihkan
kain/fabrik daripada kanji atau bendasing dengan sabun basuh atau direndam semalaman
dengan air tawas dan kemudian dibilas sehingga bersih. Sukatan bahan perlulah seimbang
mengikut sukatan yang telah dikenalpasti berdasarkan formula mengikut jumlah kain/fabrik yang
akan digunakan untuk mengelak pembaziran. Merujuk kepada buku Pembelajaran Seni Rupa
dan Keterampilan di SD oleh Erna Zumrotun dkk (2023), terdapat tiga teknik eco printing, iaitu
teknik pounding (pukul), steaming (kukus), dan fermentasi daun. Ketiga-tiga teknik penghasilan ini
menggunakan cara, peralatan, dan bahan yang berbeza dalam penghasilannya serta tahap
kesukaran yang berbeza.

Gambar 1:

Hasil dari cetakan alam
‘ecoprint’ yang dihasilkan
oleh komuniti setempat




Teknik-teknik Penghasilan Cetakan Alam ‘Ecoprint’
1. Teknik Pounding (Pukul)

Teknik pounding merupakan teknik pembuatan motif pada kain yang paling umum kerana cara
penghasilannya adalah hanya dengan memukulkan tukul ke atas daun atau bunga yang sudah

ditata pada kain/fabrik. Namun demikian, proses pembuatan cetakan alam ‘ecoprint' menggunakan
teknik pounding memerlukan ketelitian agar produk yang dihasilkan memiliki corak yang unik dan
berestetik.

Berikut adalah beberapa langkah menggunakan Teknik
Pounding:

1 Siapkan kain yang akan diwarnai, kertas untuk alas,
tukul, tawas serta beberapa bahagian tumbuhan
seperti daun atau bunga yang mengandung pigmen-
pigmen pewarna.

2. Bentangkan kertas sebagai pelapik diatas permukaan
lantai untuk melindungi kain agar tidak kotor dan
kemudian letakkan kain/fabrik diatasnya.

3 Letakkan bahagian tumbuhan tadi di atas kain/fabrik
dan di susun supaya menghasilkan motif yang
menarik mengikut elemen dan prinsip reka bentuk
yang sesuai. Kemudian ia di tutup menggunakan sisa
kain tersebut atau dengan kain yang lain.

4. Proses seterusnya adalah dengan memukul berulang
kali di bahagian kain/fabrik yang terdapat daun atau
bunga menggunakan tukul supaya mengeluarkan
warna secara maksima sepenuhnya.

5. Setelah selesai memukul, rehatkan selama 15 minit
dan barulah kain/fabrik tersebut dibuka dan
dibersinkan dari daun atau bunga yang melekat
padanya. Rehatkan kain/fabrik tersebut selama 2
atau 3 hari supaya warnanya meresap dengan
sempurna.

6. Seterusnya kain/fabrik tersebut perlu dibilas
menggunakan air yang telah dicampur tawas dan
tanpa perlu diperah terus dijemur.

7. Setelah ianya benar-benar kering, kain/fabrik
tersebut perlu direndam ke dalam air yang sudah
dicampur tawas selama satu jam. Ini adalah untuk
memastikan agar warnanya tidak luntur jika dicuci

S | Y kelak. Seterusnya kain/fabrik cetakan alam ‘ecoprint’
\ menggunakan teknik pounding sudah boleh
digunakan

Gambar 2:

Sebahagian dari proses
pembuatan dan penghasilan
cetakan alam ‘ecoprint’




2. Teknik Steaming (Kukus)

Teknik steaming adalah merupakan teknik pembuatan cetakan alam ‘ecoprint’ dengan cara
mengukus. Teknik ini adalah merupakan teknik yang paling rumit dalam pembuatan cetakan
alam ‘ecoprint’ kerana ianya memerlukan banyak bahan dan langkah-langkah yang agak rumit
dan memakan masa yang panjang. Untuk penghasilan cetakan alam ‘ecoprint’'menggunakan
teknik ini, kain/fabrik yang telah di tampal bahagian tumbuhan seperti daun atau bunga perlu
dikukus. Peralatan dan bahan-bahan yang diperlukan adalah seperti kain/fabrik berwarna putih,
daun atau bunga yang mempunyai pigmen pewarna, kayu untuk memberi tekanan kepada
daun, plastik, tali, peralatan mengukus, tawas, cuka, dapur, baldi dan air.

Berikut adalah beberapa langkah menggunakan Teknik Steaming (Kukus) dan dipecahkan
mengikut beberapa fasa:

i. Fasa mordant atau perendaman daun
Cuci dengan bersih kain/fabrik dan daun/bunga sebelum direndam.

Masukkan lebih kurang 1 senduk tawas ke dalam baldi yang berisi air untuk merendam
kain/fabrik.

Masukkan kain/fabrik dan rendam selama lebih kurang 5 jam.
Siapkan air di dalam baldi dan campurkan dengan cuka untuk merendam daun/bunga.

Setelah direndam, angkat dan perah kain/fabrik lalu dijemur di bawah panas terik matahari
sehingga kering.

Proses 'mordanting’ adalah proses mengubah pH fabrik supaya bertindak balas dengan
tumbuhan yang akan digunakan dalam menghasilkan corak.

il. Fasa pewarnaan dan pembentukan motif
1 Kain/fabrik perlu dibasahkan dengan air bersih lalu diperah.

2. Plastik dibentangkan sebagai alas dan dibentangkan kain/fabrik tadi di atasnya.
Kain/fabrik perlu berada dalam keadaan lembap dan diletakkan di atas lantai sebelum
daun/bunga yang sudah dirawat disusun mengikut corak dikehendaki

3 Daun/bunga tadi yang sudah direndam dengan air cuka disusun di atas kain/fabrik
mengikut kesesuaian.

4. Daun/bunga tadi ditutup kembali menggunakan plastik, lalu ditekan kuat menggunakan
kayu agar tidak begeser atau bergerak.

5. Kain/fabrik tersebut perlu digulung secara perlahan dan perlu diikat dengan kuat
menggunakan tali.

6. Kain/fabrik perlu di kukus selama lebih kurang 2 jam menggunakan api atau suhu yang
sederhana.

7. Setelah 2 jam, kain/fabrik perlu diambil dari pengukus dan direhatkan sebentar agar tidak
terlalu panas dan kemudian tali ikatannya dibuka.

8 Daun/bunga yang melekat pada kain/fabrik perlu dibersihkan dan dijemur di tempat yang
teduh sehingga kering.

e} Kain/fabrik tersebut perlu direhatkan selama 3 hari sehingga ianya kering untuk proses
terakhir iaitu fiksasi.




iii. Fasa fiksasi

1 Baldi berisi campuran air tawas diperlukan untuk merendam kain/fabrik.

2. Kain/fabrik perlu direndam selama lebih kurang 15 minit.

Kain/fabrik di angkat dan di cuci di dalam baldi yang berisi air bersih lalu di perah.
Kain/fabrik tersebut perlu di jemur sehingga kering.

Seterusnya kain/fabrik cetakan alam ‘ecoprint’ menggunakan teknik steaming sudah
boleh digunakan.

3. Teknik Fermentasi Daun

Fermentasi daun merupakan teknik pembuatan cetakan alam ‘ecoprint’ yang dilakukan dengan
merendam daun ke dalam air cuka yang kemudiannya dipukul seperti teknik pounding.

Berikut adalah beberapa langkah menggunakan Teknik Fermentasi Daun:

il Bahagian tumbuhan seperti daun atau bunga yang mengandungi pigmen pewarna
direndam di dalam air cuka. Perkara ini dilakukan agar warna dari bahagian tumbuhan
tersebut dapat menonjol dengan jelas.

2.  Setelah direndam beberapa saat, daun atau bunga perlu di susun di atas permukaan kain
yang telah dibentangkan dipermukaan yang rata.

Kain/fabrik tersebut perlu ditutup menggunakan plastik lalu dipukul dengan tukul.

Seterusnya kain/fabrik cetakan alam ‘ecoprint’ menggunakan teknik fermentasi daun
sudah boleh digunakan

o

Gambar 1: Hasil dari cetakan alam ‘ecoprint’ yang dihasilkan oleh komuniti setempat




Gambar 2: Sebahagian dari proses
pembuatan dan penghasilan cetakan alam
‘ecoprint’

Potensi komersil Cetakan Alam ‘Ecoprint’

Teknik pembuatan cetakan alam ‘ecoprint’ ini mempunyai potensi yang tinggi untuk dikomersilkan
selain memelihara ekosistem dan alam sekitar dari pencemaran bahan kimia. Potensi nya sebagai
salah satu sumber pendapatan komuniti amatlah sesuai namun di antara cabarannya adalah dari
segi kos dan masa. Proses penghasilannya secara manual dan terhad merupakan faktor kekangan
yang perlu diatasi dalam meneroka potensi teknik pembuatan fabrik ini.

Selain daripada itu, teknik pembuatan cetakan alam ‘ecoprint’ ini berpotensi sebagai salah satu
produk yang boleh digunakan oleh korporat atau agensi swasta seperti hotel, persatuan, NGO atau
orang perseorangan yang ingin menjadikan alam sekitar kawasannya sebagai motif yang boleh
diabadikan melalui teknik pembuatan cetakan alam ‘ecoprint’. Keunikan alam flora di sesuatu
kawasan ekosistem yang tersendiri mampu direalisasikan dan ditonjolkan melalui penggunaan motif
alam sekitar yang kian pupus atau hanya terdapat di kawasan tersebut sahaja. Ini menjadikan motif
cetakan alam ‘ecoprint’ ini bersifat unik dan dilihat sebagai karya agung ‘masterpiece’ dan terhad. Ini
kerana hasil eksperimen melalui teknik ini tidak dapat dikawal serta warna dan corak yang diperolehi
adalah berubah-ubah mengikut sifat dan bahan yang digunakan. Ringkasannya, hasil produk
berasaskan cetakan alam ‘ecoprint’ ini tidak boleh dihasilkan dengan corak yang sama kerana sifat
daun atau sumber semulajadi ini juga adalah berbeza antara satu sama lain dari segi tindak balas
kimia dan faktor persekitarannya.

Sumber:

a.  https.//www.facebook.com/kraftanganmalaysia

b. https.//www.bharian.com.my/wanita/fesyen/2024/02/1213829/teknik-ecoprint-guna-daun-kulit-kayu-hasilkan-
produk-eksklusif-dan

c. https://www.sinarharian.com.my/article/121657/edisi/pengusaha-batik-guna-teknik-lsquoecoprintrsquo-lebih-mesra-
alam

d. https.//mykraftangan.com/product-category/eco-prints/
e. https:.//kumparan.com/kabar-harian/mengenal-3-teknik-eco-printing-dan-bahan-yang-digunakan-21\W\WGyBsgFg/1

Gambar 3: Contoh hasil produk dan barangan
menggunakan cetakan alam ‘ecoprint’

berasaskan aktiviti Pemindahan Ilmu Kemahiran
Kreativiti dan Inovasi “Waste to Wealth” di
Kalangan Komuniti Wanita Luar Bandar B40

Oleh: Azhari Md Hashim, Asrol Hasan, Shafilla Subri, Mohd Taufik Zulkefli,
Mohd Syafiq Abd Samat, Faryna Mohd Khalis

Program kerjasama Universiti Teknologi MARA (UiTM) Cawangan Kedah bersama Universiti Putra
Malaysia (UPM) di bawah peruntukan Jabatan Pembangunan Wanita Negeri Kedah, Kementrian
Pembangunan Wanita, Keluarga dan Masyarakat sedang dijalankan bermula dari 1 Februari 2024 dan
dijangkakan berakhir pada 30 November 2024. Program ini dijalankan bertempat di Laman Wanita
Sungai Petani (LAWA) beralamat di Jabatan Pembangunan Wanita, no. 10, Jalan Seroja 1/1, Persiaran
Bandar Amanjaya, 08000 Sungai Petani, Kedah. Program ini melibatkan seramai 30 orang peserta
terdiri daripada komuniti wanita luar bandar B40 di sekitar kawasan Sungai Petani merangkumi
daerah Kuala Muda dan Yan.

Peserta yang dipilih telah melalui sesi temuduga oleh para panel dan fasilitator terlibat dan diantara @ @
kriteria-kriteria peserta adalah terdiri daripada golongan wanita, warganegara Malaysia yang berumur

18 tahun ke atas, berpendapatan bawah RM 4,000 sebulan isi rumah, tinggal di luar bandar, golongan o ¢
B40 dan kebawah, sihat tubuh badan dan berminat untuk meningkatkan pendapatan dan taraf hidup,
bermastautin di lokaliti yang telah di kenal pasti (Sungai Petani) lebih daripada 5 tahun atau komuniti

asal. mempunyai pengalaman berniaga jualan kecilan (secara langsung/tidak langsung), berminat @ @&
menjadi usahawan serta mempunyai minat untuk mengikuti program kemahiran berasaskan inovasi

dan kreativiti berdasarkan lokaliti source empowered.

Program ini dirangka untuk mempertingkatkan kemahiran kreativiti dan inovasi berasaskan “waste to
wealth’ dengan konsep circular economy yang mensasarkan kepada komuniti wanita luar bandar
dalam usaha untuk membantu golongan komuniti B40 dan kebawah dengan menggunapakai bahan
guna semula sebagai sumber pendapatan dengan menerapkan elemen “designer touch’. Disamping
itu, program ini juga memberi penekanan dari aspek pengukuhan dan penerapan Sustainable
Development (SDG).

Modul berkonsepkan ‘waste to wealth’ menggunakan sumber sedia ada tanpa memerlukan kos
banyak (DIY) untuk menghasilkan produk yang mempunyai nilai untuk di komersialkan. Para peserta
di berikan pendedahan malahan turut mempraktik melalui latihan amali *hands on". Produk yang
dihasilkan adalah berorentasikan kepada bahan-bahan terbuang (kitar semula) dan mudah di perolehi
seperti sisa makanan (baja organik), tayar (perabot), kotak (barang hiasan) dan banyak lagi. Modul ini
adalah berorentasikan kepada eleman 4R (Reduce, Reuse, Recycle & Redesign). Kesemua aktiviti
melalui modul ini adalah bermatlamat untuk melahirkan komuniti yang mampu menjana pendapatan
melalui berinovasi yang mudah tetapi menghasilkan nilai komersial yang tinggi. Justeru itu, secara
tidak langsung komuniti yang menyertai modul ini akan dapat melebarluaskan kemahiran yang
iperolehi kepada komuniti yang lain (ahli keluarga, sahabat, komuniti setempat dan seterusnya

Melalui program ini juga, peserta akan di berikan tunjuk ajar pelbagai teknik kreativiti dan inovasi
daripada bahan- -bahan terbuang dan semulajadi yang mudah didapati. Melalui kemahiran ini
peserta dapat menginovasikan melalui rekaan semula yang lebih estetik dan mampu
menghasilkan eleman X-Factor pada pengguna itu sendiri. Tidak ketinggalan teknik kemahiran
yang diaplikasikan dapat menghasilkan pelbagai produk aksescri diri seperti gelang tangan, rantai,
kerongsang dan hiasan rumah yang mempunyai nilai komersial yang tinggi yang mampu menarik
minat dikalangan pelancong serta secara tidak langsung dapat dijadikan produk kraftangan
Malaysia yang beridentitikan kepelbagaian kaum dan etnik.

Seramai 12 orang penceramah/fasilitator (mentor) terlibat terdiri dari staf UiTM Cawangan Kedah
dan Universiti Putra Malaysia (UPM). Modul dipecahkan kepada enam sesi mengikut kepakaran
dan bidang penceramah serta dilaksanakan pada hujung minggu. Berikut adalah senarai modul
dan staf yang terlibat dalam program ini.

Modul Penghasilan Produk En. Asrol Hasan UiTM
PM Ts Dr Azhari Md Hashim Kedah
2. Modul Pemantapan Diri Komuniti PM Dr Hanina Hamsan UPM
Usahawan En Ahmad Hariza Hashim
En Zamre
3. Modul Pembungkusan, Identiti Dr Shafilla Subri UiTM
Korporat & Digital Marketing-Grafik Dr Faryna Mohd Khalis Kedah
Dr Irwan Syah Md Yusoff UPM
4., Modul Video Identiti Pemasaran En. Mohd Syafiqg Abd Samat UiTM
Produk & Susunatur Photoshoot En. Mohd Taufik Zulkefli Kedah
Produk
5. Modul Pengurusan Kewangan & En Rudy Ludinata UPM
Pemasaran
6. Modul Perunding Imej & Komunikasi En Shamsul

Pada modul ke empat, para peserta telah mengenalpasti produk yang akan dihasilkan dan telah
dipecahkan kepada dua kumpulan iaitu 1) Produk berasaskan buah Kulim dan 2) Produk
berasaskan hasil cengkerang. Proses pengenalpastian produk ini telah melalui sessi
sumbangsaran ‘brainstorming’ dan juga sesi profiling oleh para penceramah dan fasilitator di
kalangan peserta.

Di antara objektif utama program ini adalah untuk mewujudkan dan melaksanakan modul-
modul yang membantu golongan Wanita B40 (luar bandar) dalam penjanaan pendapatan
melalui pendekatan kreatif dan inovatif yang berasaskan bahan kitar semula untuk membantu
golongan B40 dalam kalangan wanita luar bandar. Selain daripada itu, program ini juga
bertujuan untuk meningkatkan kemahiran teknikal selaras dengan hasrat kerajaan iaitu
melahirkan modal insan berkemahiran (TVET) di samping meningkatkan sumber ekonomi
setempat serta menjadikan sebagai produk pelancongan berorentasikan kraftangan. Program ini
Jjuga disasarkan untuk menilai keberkesanaan projek melalui pendayaupaan dan pemerkasaan
ilmu serta berdaya saing dengan melakukan penilaian perubahan terhadap pengetahuan,
kemahiran, sikap dan amalan komuniti.






